HAOFVASTE SJPAZEERGANGK

Zondig 15 meëts 2026

Sjpazeere durch de geschiechte va d’r Heëlesje Vasteloavend


Biezongere sjpatzeergängere:
Sjtadsprins Quinten I
Jonkheed prins Connor I


Organiesasie en gebreuzel:
Roel Leers en Marcel Put


Biezonger verhoal:
Miriam Jongen


Moeziek:
Fons Daemen (Fonzarelli)
Harte Twieë (Nicole Deckers en Wiel Meessen)
Youri Kusters
en
D’r ganse groep


Beweëgend Bild:
Café Pelt


RICHTIG HEËLE (2024) - Bart Storcken					

Sjtadsprins va Heële, djuu wat eine druim de grootste eazel  vuuróp
Geneet van ‘t leëve, de wereld in puin mer noe ff niks an d’r kop				
Alles steit hie bie ein, mit vrung op ‘t Pancratiusplein 
Lach de wereld mer toe
Liters leefde en beer vloeje noe					

Dit is Richtig Heële “zo doen we dat hier”
Dit is richtig leëve, maak sjpas jong en vier
Dit is Richtig Heële en doe bis d’r bie
Alaaf noe vuur d’n eazel geneet noe en hie
Want doe bis d’r bie IA IA jaja, doe bis d’r bie IA IA jaja	
Doe bis d’r bie IA IA jaja, doe bis d’r bie IA IA jaja	

Greutsj op os samen hie same bie ein, ein hand is al genog
Vier kinne os namen neemes allein die glaze noe hoog in dr loch

Alles steit hie bie ein, mit vrung op ‘t Pancratiusplein 
Lach de wereld mer toe
Liters leefde en beer vloeje noe					
									
Refrein (2x)
	
Doe bis d’r bie!!


Sjoenkelwals (1957) – Wiel Knipa

Carnaval viere kans te dich liere, kans te dich liere va kinks aaf aa.
Liks te nog werm beij de Mam oppen erm, da liers te 't sjoen-kele al !
De mam die deet dit, en doe, doe dees mit, doe zings en sjoenkels mit :


Refrein:
Kom, sjoenkel 'ns richtig, richtig, richtig, richtig mit.
't Is toch egaal, egaal, egaal weë naëve dich zit ...
Want oad of jonk, krank of gezonk, alles deed mit.
Kom sjoenkel 'ns richtig, richtig, richtig, mit os mit.


Refrein

Biste te groët vuur op d'r sjoët, zette ze dich op e sjokkelpaëd.
Doe sjnaps dich vas en has wèr dieng sjpas, in 't sjokkele bis te get we-ëd.
't Paëd dat deëd dit en doe, doe dees mit, de zings en sjoenkels mit:


Refrein

Wen Carnaval is, ueveral bal is, en weer gelach en gesjoenkelt weëd,
Dan dees te mit, umdat ginne vergit, dat wat te als kink hat geliërt.
Gans Limburg deed dit en doe, doe dees mit, de zings en sjoenkels mit:

Refrein


Truuk i Heële (1972) – Wiel Knipa

Weë sjteet doa midden in de sjtad, beej d'r gevangetoere?
Doa sjteet d'r Koëb va Heële zich zieng sjtad 'ns te beloere.
Heë kiekt 'ns noa de Prommenaat en huurt 't carillon.
Lets sjtong ich midden op d'r maat, en hoët ich wie e zong:

Refrein
Ich bin weer truuk in Heële, weer in mieng ege sjtad.
Doa woë ich bin geboare en ich höb leefgehad.
De sjtad die mich et leefste van alle stejjen is,
is Heële, is Heële, umdat dat mien heemet is.
Is Heële, is Heële, umdat dat mien heemet is.

Heë wit noch wie et vreuger woar, woë alles hat gesjtange.
Mar dat zuut ooch d'r Koëb gans kloar, deë tied deë is vergange.
Noe sjteet ing gans moderne sjtad, woë oëts Oud Heële sjtong.
Lets vroog ich: 'Koëb wie vingste dat?' Doe hoët ich wie e zong:

Refrein

Zoë geet et os toch allenöj. die oëts de sjtad verloate.
V'r komme ummer wer'm 'ns truuk, dat kinne v'r nit loate.
Graad wie d'r Koëb noa lange tied, d'r weg op heem aa vong,
zoë gong et mennige Heëleneër, geleuf mar datte zong:

Refrein


Hinge gen Hergod’s vót – Paul & Leo

Refrein:
Hinge gen Hergod's vót, joa, hinge gen Hergod's vót,
't letste gleëske woeët versjót, hinge gen Hergod's vót.
Hinge gen Hergod's vót, joa, hinge gen Hergod's vót,
't letste gleëske woeët versjót, hinge gen Hergod's vót.

Sjtel uch vuur, 'ne klinge plei, mit sjieëm va lingebeum d'r bei,
ing krütsing in 't centrum va de sjtad.
't Broesde va bedrievigheed, va leëve en gezelligheed,
ing plaatsj woeë oeëts de trem gevare hat.
Ing wieëtsjaf (lü, en wat vuur ee!), loog hinge e groeët krüts va sjtee.
En ummer woa doa sjtumming in de boet,
D'r Hergod trók zich dat neet aa, heë sjtong doa mit d'r ruk op aa,
en bei de biech koam alles toch wer oet.

Refrein

Oet Holland of oet Ingeland, va jieker rang en jieker sjtand.
D'r tieëkegenger vool zich doa wie heem.
En houw me zich beiee gepak, da woeët noch vlot get kui gemak,
get sjpek en ei, ing doebele mit zeem.

Refrein

En woa 't toeppe da gedoa en wool me wer op heem agoa,
da woa 't sjtüpke döks e 'hoeëg' probleem.
Want wool me da eroet get flot, da vool me zich de bóks kapot.
Ich vroag uch: wie vertelse zoeëget heem ?

Refrein (1x zacht, 1x normaal)


Wat kan ich da dra doë – Wiel Knipa

Refrein:
Wat kan ich da dra doë dat ich 'ne Winkbuul bin,
'ne Winkbuul bin, 'ne Winkbuul bin.
Wat kan et zië dat ich neet oane Heële kin ?
Weil ich inne Winkbuul bin !

Mieng Mam how graad wie Jacob how twelf jonge aa gen rök.
Ze woëte groët en vloge oet, de welt i, sjtuk vuur sjtuk.
Et koam nog waal 'ns inne truuk noa ozze koal en leem.
Mar och, deë gong wer voet en ich, d'r Benjamin bloof heem:
Zoë is 't, en 't is noe eemoal zoë,
wat kan ich doa in 's hiëmels naam dra doë ?

Refrein

E paar joar woar mich Heële kwiet, dat han ich noëts berouwd.
D'r Amor trok mich Holland i doa han ich heur getrouwd.
Die mich ming sjtad vergeëte loot, woë ich zoë ziër aa hong.
Mar ziër lang hat et neet gedoerd bis heij os huuske sjtong:
Zoë is 't, en 't is noe eemoal zoë,
wat kan ich doa in 's hiëmels naam dra doë ?

Refrein

En wen ich ins versjliëte bin en lang al wer alling.
Dan dink ich truuk aan wat vuurgood en wat op heem aa ging.
Mar wen ich oëts beij Petrus kom dan weet ich welke leem,
mie letzte ruiig bed zal zieë: ooch dan nog bin ich heem ! :
Zoë is 't, en 't is noe eemoal zoë,
wat kan ich doa in 's hiëmels naam dra doë?

Refrein

En este doed bis

En este doed bis greujt diech graas op diene boek
Zoe'ne groete stroek, zoe'ne groete stroek
En este doed bis greujt diech graas op diene boek
Zoe'ne groete stroek.


Dat is die soep, die soep – Lenie Reubsaet-Beckers

Refrein (2x)
Dat is die soep, die soep, die lekkere erwtesoep,
mit uije, selderie en prei.
Ee flink sjtuk van 't verrekke, dat alles good zal werreke.
Dat huuter mit de Vasteloavend beij.

Osz Treeske kreeg ee kintje, 't ging um neet zoë vlot.
Doe reep de Tante Sof: 'Ich zet de soep mer vas ins op'.
Doa woeët geteld bis elf en 't kintje koam vanzelf.
inne, twiee, dreij
Refrein (2x)

Sjeng, deij mos exame doeë, heij woar in inne zweet.
Zie vruijke reep: 'Dich slaags, want alles steet gereed'.
En wie d'r Sjeng doe koam, zong heij gans boete oam:
inne, twiee, dreij
Refrein (2x)

D'r Opa geet mit Carnaval dreej daag lang op stap.
Dan zuuter auw bekinde en dan huuter nog ins wat.
Steet heij op d'r stoep, dan reup heij: 'Ich ruek soep'.
inne, twiee, dreij
Refrein (2x)


Miene Oambusch (1954) – Wiel Knipa

Went zoaterdes de sjoeël oet woar, dan veëgde vier noa heem.
V'r kroge dan ing bótteram, ing doebbele mit zeem.
Dan woar de Mam ós werm 'ns kwiet, mè wós woehin 't góng.
Ze hoeët wal wie de ganse kluur 't zelfde leedje zóng:

Refrein:
Gank mit d'r Oambusj in, gank mit d'r Oambusj in,
dan zette vier ós doa gemütlich óp 'n bank.
Kót an 't hertekamp, beej die kapotte lamp,
dat is ing plaatsj die woar d'r Pap al good bekank.

Went mit 'n vieftieën-zestieën joar, 't hat get fossjer tiekt,
da weëd de renbaan r-ónkgesjneurd bis dat e meëdje kiekt ...
En houw me dem dreej rundes lank verleëge aa g'n erm,
da zuchde men 'ns deep en vroog dat leefste prieke werm:

Refrein

Went da va vrijje trouwe kunt en mennig jöërke wer 'ns
d'r kingerzeëge grutter mak, dan weëd 't leëve erns ...
Mè 't Sondes puënt d'r Pap de Mam en kniep döër vuur de sjpas,
e zeët: kom, doog de kinger aa ! en zingt mit fossje bas:

Refrein

Went da mit fieftig-zestig joar 't hat is oesgebroes,
de kinger good getrowd zint en 't leëg weëd i g'n hoes,
dan zeët de Mam: v'r gónt 'ns zieë of doa die bank nog sjtee-t!
D'r Pap zeët: Joa, en of die lamp 't ummer nog neet deet ...

Refrein


Hoat Vól – (wöad en moeziek Wiel Meessen)  

D'r elfde van d'r elfde hange vier de vaan wer oet	
Va binne en va boete sere vier de ganse boet 
Ut peksjke is al oetgezog d'r sjmienk steët werm kloar 
Mit manjefieke kluure net zoe sjiek es vurrig joar 

Noe flot nog effe eëte hoave haan of werme woeësj 
Nog effe inge pitsje, lekker pilske vuur d’r doeësj 
Ut buuksjke vól gegete want d’r daag is nog zoe lank 
Mer drink toch neet te veul angesj biste murge krank

Refrein:
Hoat vól , Hoat vas, hoal noe alles oet de kas 
Al biste ram kapot geef noe alles was te has 
Hoat vól , Hoat vas, jóng dat geëft ee good geveul 
Vier zinge da voloet en danse boavenóp de sjteul 

Ozze pungel vol mit sjpas sjlepe vier va durp noa sjtad 
Durch hagel wink en reege lope vier de veut wer plat 
Vier koame bei os sjtamcafé en jong doa woar get oet 
Ze repe os noa binne en toen zong de ganse boet 

Refrein 2x

Muzikaal intermezzo

Ich begin te sjtamele 
Mieng oge drieëne rónk
Mie lief begint te razele 
Mieng veut gunt va de grónk 


Refrein 2x
Bei Os – Ger Prickaerts

Refrein

Wat bei ós al lang geet
geet urges angesj nog lang neet
 Wat hei van zèllef geet
 is ós gezèlligheed
  ’t Is hei volóp begós
  dus, kóm gauw noa ós !
 

Neet koekeloere
tusje veer moere
da vilt ’t daak dich óp d’r kop
Mós oet de boet goa
ins lekker oetgoa
dat móntert dich richtig óp
 
Refrein
 
Hoofs nieks te liere
um good te viere
doch mar geweun hei mit ós mit
Dat sjilt de hèllef
’t geet vanzèllef
 en wits dan woeë ’t in zit

Refrein

